
Қазақстан Республикасының «Білім туралы» заңына сәйкес «Әр баланың жеке қабілетіне қарай интеллектуалдық дамуы, жеке адамның дарындылығын, талантын, қабілетін дамыту» сияқты өзекті мәселелер енгізіліп отырғаны анық. Өйткені ғылым мен техниканы, өндірісті әлемдік деңгейде дамыту үшін елімізге шығармашылықпен жұмыс жасайтын, компьютерлік, ақпараттық және функционалды сауатты, білімді, IT құзыреттіліктері жоғары білікті мамандар қажет.
Озық экономика білім беру мақсаттарын «білетін адамнан» «шығармашылықпен ойлайтын, әрекет ететін, өзін-өзі дамытатын адамға» ауыстыруды талап етеді. Осыған байланысты ХХ ғасырдың 80-ші жылдарында әлемнің жетекші елдері теориялық білім беруден, практикалық-бағдарланған білім беруге реталды. Сондықтан, Қазақстан Республикасы білім беруді және ғылымды дамытудың 2020-2025 жылдарға арналған бағдарламаның негізгі мақсаты қазақстандық білім мен ғылымның жаһандық бәсекеге қабілеттілігін арттыру, жалпыадамзыттық құндылықтар негізінде тұлғаны тәрбиелеу және оқыту болып табылады.

Осы мақсаттарды іске асыру барысында мен, математика пәнінің мұғалімі ретінде қашықтан оқыту жағдайында өз сабағымды тиімді өткізу үшін мобильді қосымшаларды жүйелі қолданудамын.

Математика  сабағында ақпараттық технологияларды пайдалану арқылы оқушылардың ақпараттық құзіреттілігін қалыптастыру, қазіргі заман талабына сай ақпараттық технологияларды, электрондық оқулықтарды және Интернет ресурстарды пайдалану оқушының білім беру үрдісінде шығармашылық қабілетін дамытуға мүмкіндік береді. Оқушылардың ақпараттық құзырлылығы мен ақпараттық мәдениетiн қалыптастыру қазiргi таңда үздiксiз педагогикалық бiлiм беру жүйесiндегi ең көкейтестi мәселелердiң бiрiне айналып отыр. 
          Математика сабағында жаңа технологияны пайдалана отырып, білімді, білікті, шығармашылықпен жұмыс істей алатын, өзін-өзі іс жүзінде көрсете білетін шығармашыл тұлғаны дамытуда www.learningApps.org, www.quiziz.com сайттары, «Точный транспортир», «Математические задачи Кенгуру», «Euсlidea» мобильді қосымшалары таптырмас құрал. 

Жаңартылған білім бағдарламасы бойынша ойлаудың әдіс-тәсілдері оқушыларды тынымсыз ізденімпаздыққа баулиды. Баланың еркін де терең ойлауына, үздіксіз жұмыс жасауына жол ашады. 

Мен өз сабағымды негізгі қойған міндетім есептерді шешудегі шапшаңдық пен логикалық ойлауын дамыта отырып, оқушыны сөйлету. 

Сабақта мобильді қосымшаларды пайдаланудың тиімділігі: 

· оқушының өз бетімен жұмысы; 

· аз уақытта көп білім алып, уақытты үнемдеу; 

· білім-білік дағдыларын тест тапсырмалары арқылы тексеру; 

· шығармашылық есептер шығару; 

· қашықтықтан білім алу мүмкіндігінің туындауы; 

· қажетті ақпаратты жедел түрде алу мүмкіндігі; 

· экономикалық тиімділігі; 

· іс-әрекет, қимылды қажет ететін пәндер мен тапсырмаларды оқып үйрену;
·  қарапайым көзбен көріп, қолмен ұстап сезіну немесе құлақ пен есту мүмкіндіктері болмайтын табиғаттың таңғажайып процесстерімен әр түрлі тәжірибе нәтижелерін көріп, сезіну мүмкіндігі; 

· оқушының ой-өрісін дүниетанымын кеңейтуге де ықпалы зор. 

Мобильді қосымшаларды қолданудың  артықшылықтары мынадай: 
1. Олар оқытудағы тақырып шеңберіндегі немесе белгілі бір уақыт аралығында айтылуға тиіс мәліметтер көлемін ұлғайтады. 
2. Білімге бір-бірінен үлкен ара қашықтықта орналасқан әр түрлі оқу орнында отырып қол жеткізуге болады. Жоғары сынып оқушыларын емтихандар мен ҰБТ даярлауға арналған жаттықтыру бағдарламаларын пайдалану;
3. Оқытудың жүйесінің көп денгейлі жетілдіруі олардың таралымдалуы мен оқу сапасын арттырады. 
4. Оқушы өз бетінше немесе өзге оқушылармен топтасып бірге жұмыс істеуге мүмкіндік алады. 
5. Оқушының танымдық іс-әрекеттері күшейіп, өзіндік жұмыстарды тез орындау мүмкіндіктері артады. 
Ұстаз үшін нәтижеге жету шәкіртінің білімді болуы ғана емес, білімді өздігінен алуы және алған білімдерін қажетіне қолдану болып табылады. Бүгінгі бала – ертеңгі жаңа әлем. Бүгінгі күні ақпараттар ағымы өте көп. Ақпараттық ортада жұмыс жасау үшін кез келген педагог өз ойын жүйелі түрде жеткізе алатындай, коммуникативті және ақпараттық мәдениеті дамыған, интерактивтік тақтаны пайдалана алатын, Онлайн режимінде жұмыс жасау әдістерін меңгерген мұғалім болуы тиіс. Заман талабына сай жаңа технология әдістерін үйрету, бағыт-бағдар беруші – мұғалімдерміз. Оқушылардың жаңа тұрмысқа, жаңа оқуға, жаңа қатынастарға бейімделуі тиіс. Осы үрдіспен бәсекеге сай дамыған елдердің қатарына ену ұстаздар қауымына зор міндеттер жүктелетінін ұмытпауымыз керек.

